
Shri Guruvatapuranatha Pancharatna Stotram

શ્રીગુરુવાતપુરનાથપઞ્ચરત્નસ્તોત્રમ્

આદિત્યાદિપ્રભૃતિકમિદં ચક્ષુરાદ્યં ચ તેજો
જ્ઞાનાજ્ઞાને સ્ફુરિતમખિલં યેન નિત્યં વિભાતિ ।

તત્તાદૃક્ષે સકલવચનાગોચરે સ્વપ્રકાશે
ત્વદ્રૂપેઽસ્મિન્ કિમિવ કથયે વાતગેહાધિનાથ॥ ૧॥

આકાશાન્તં જગદખિલમપ્યંશમાત્રં યદીયં
માયા સેયં મરુદધિપતે ત્વત્સ્વરૂપૈકદેશે ।

સ ત્વં કોણે ક્વચન ધરણેસ્તિષ્ઠસે દેહધારી
કારુણ્યં તે જગતિ કથયે નાથ તાદૃક્ કથં વા॥ ૨॥

દૃશ્યં સર્વં વરદ ભવતો દેહ ઇત્યામનન્ત્યાં
શ્રુત્યાં સત્યામપિ બત નૃણાં જાયતે નૈવ બુદ્ધિઃ ।

ઇત્થઙ્કારં કમપિચ નવં કલ્પયન્ દેહભેદં
ભાસિ સ્પષ્ટં તદપિ ભગવન્ ભાગ્યહીનો જનોઽયમ્॥ ૩॥

મર્ત્યામર્ત્યપ્રમુખમખિલં ક્ષેત્રજાતં ત્વદીયા
માયૈવ શ્રીગુરુપુરપતે સાઽપિ નાસ્તિ ત્વદન્યા ।

એકો દેવસ્ત્વમસિ સકલક્ષેત્ર સાક્ષી ચિદાત્મા
તત્વં કિઞ્ચિત્ પૃથગિહ વિભો ત્વાં વિના નૈવ જાને॥ ૪॥

સદ્રૂપાઢ્યં ભવતિ ભવતાઽધિષ્ઠિતં સર્વમેતત્
ભાનં નામ ક્વચિદપિ જડે નો ભવન્તં વિનાઽન્યમ્ ।

પ્રેમ શ્રીમન્ જગતિ ભવતિ ત્વત્પ્રતિચ્છાયયાઽસ્મિન્
વાતેશાસાવહમપિ ભવાન્ સચ્ચિદાનન્દરૂપઃ॥ ૫॥

ઇતિ શ્રીગુરુવાતપુરનાથપઞ્ચરત્નસ્તોત્રં સમ્પૂર્ણમ્ ।

